
 لنډیز 

متل په پښتوژبه کې ښه او پخوانی ځای لري،پخپل لنډوالي سره يو کتاب مفاهم وړاندې کوي،ولسي ادب د اوسني او راتلونکي 

ښت يې په دې  ز وخت څېړونکو ته يو ښه او ارزښتمند ميراث پاتې دی؛ځکه د ولسي او ليکلي ادب تر منځ يو پل دی،د څېړنې از 

کې دی،چې زموږ د ټولنې رسم،رواج،عادتونه او نور راته ښايي او په ځانګړي ډول د متلونو رول او ارزښت په منظومو ادبي آثارو  

بيانوي،د وينو درياب شعري ټولګې،شاعر  عبدالمتين وردګ دی،په) راته  کې  ل.۱۳۳۱کې  (کال په جغتو ولسوالۍ سېده کلي 

زيږېدلی،د دې ټولګې منځپانګه ديني،فقهي،اخلاقي،ټولنيزې کړنې،پند او نصحت او همدارنګه ارسال المثل ته ځانګړې شوې،له  

دې څېړنې څخه هدف او موخه په ياده شعري ټولګه کې د ارسال المثل ادبي صنعت پيدا کول دي،د دغه علمي مقالې د څېړنې 

 کتابتوني او مېتود يې تحليلي ــ توصيفي او تشريحي دی. ډول 

 اب یدر نویادبي صنعت، ارسال المثل، شاعر، متل، د و  :ېکلم  دي یکل 

Abstract 

Proverbs reflect the collective wisdom of society, shaped by folk knowledge and accepted 

values of a particular time. Their significance lies in illustrating how they function within 

poetic literary works. The poetry collection Daryab-e-Wino incorporates various literary 

devices, with particular emphasis on irsal al-mathal (the use of proverbs). When a poet 

includes a well-known proverb in verse, it is regarded as the literary device of irsal al-

mathal, which is closely connected to proverbs. This study views irsal al-mathal as an 

effective means of attracting the audience’s attention and strengthening poetic expression. 

The main objective of this research is to identify and analyze the use of this literary device 

in the mentioned work. The study is library-based in nature and employs analytical, 

comparative, and descriptive methods. 

واقعيتونه او پېښې په ښه او هنري بڼه وړاندې   ناخوالې،  شاعران په خپلو اشعارو کې د ټولنې اړتياوې،

نو ادبيات په عمومي ډول    همدوی د ژبې او ادب په پرمختګ کې ښه او ستر رول لوبولی شي،  کوي،

ځای او ليکوال يې نامعلوم وي او دوهم ليکلي    چې وخت،  لومړی ناليکلي ادبيات،  برخو وېشو،  ودو په  

 او)منظم    نورو برخور  وروسته دغه ادبيات پ  وخت او ليکوال يې راته معلوم وي،  چې ځای،  ،تادبيا

ه فولکلوري ډولونو يا ژانرونو پد    ادبي برخه کې څېړنه کوو،ه  هر وخت چې پ  ( هم وېشل شوي،منثور

او د نړۍ په نورو ژبو    ولس  ،  ژبې  واد،چې زموږ د هې  د متل له نامه سره حتمي مخامخ کېږو،  کې  څنګ

زموږ او د نورو ژبو شاعرانو  په خپلو    و علمي او ټولنيزو کړنو سره نږدې او ښې اړيکې لري،ينکې له ورځ

او تر څنګ   و د استعمال ځايونه يې راته ښووليکړې ده ا پاملرنهشعرونو کې دغه برخې ته ډېره ــ ډېره  

متل او په شعر کې يې استعمال هېڅ استدلال ته اړتيا نه لري؛    کړي دي.  يې خپل اشعار پرې ښکلي

ځکه د ټولنې د اصولو او کړنلارې مطابق جوړ شوی وي، د شعر له پاره متل ډېر ګټمن او ارزښتمن  

دی، د دې ارزښت ټاکلو په موخو تر اوسه داسې علمي او څېړنيزه مقاله او يا هم کوم کتاب په دې  

ل استعمالولو اهميت راته په ګوته کړي ليکل شوی نه دی، ډېرو شاعرانو په اړوند، چې په شعر کې د مت

خپلو اشعارو کې متلونه استعمال کړي، همدارنګه زموږ ګاونډۍ رسمي ژبې دري ــ فارسي او د نړۍ د  

نورو ژبو په ادبياتو کې هم د ارسال المثل ادبي صنعت شته، له بده مرغه په دواړو ژبو کې د يوه عنوان  

 وګه معرفي کېږي، په کومه اندازه چې بايده ده وڅېړل شي، کار ورته شوی نه دی. په ت 

کې  متل    ))د وينو درياب((  وردګ په يوه شعري ټولګه عصر شاعر عبدالمتينمعاصر    د  ژبې  پښتو  د

چې تر دې مقالې وړاندې هېڅ ليکوال پرې    موضوع مې څېړلې ده،  المثل ادبي صنعت،کارونه يا ارسال

-تر دې وروسته ارسال  ې دي،کړ د متل  په اړه خبرې    یلومړ   دغه مقاله کې  په څه ليکلي نه دي، نو ما  

  خوشحال   )  بيا د مقدمې په ډول د کلاسيک منظوم ادب ځينو شاعرانو  ،پېژندل شوی  المثل ادبي صنعت 

ځينې بيتونو مې راوړي،    (  شيدا او نورو  کاظم خان  مومند،  عبدالحميد  بابا،  منعبدالرح  ،خټک  خان

 تينـعبدالم  ې د نورو شـاعران په څنګره شاعرۍ ک ـپه معاص  ،کارولی  صنعت يې  المثلارسالچې د  

زموږ او د نړۍ    المثل ادبي صنعت يې په خپلو شعرونو کې کارولی،، چې ارساليادولی شم  وردګ نوم

-ه ارسالچې دې برخې ت   دي،  خپلو شعرونو  کې متلونه استعمال کړي  په  وکسان   ووستل  ډېری نالوستو او

چې  دغه کارونه   د شاعر کار دی، استعمالولمتل ولسي برخې په شعر کې د   المثل ادبي صنعت وايي،

 ذهني قوې او علميت پورې اړه لري. يې په وړتيا،

شاعرانو په خپلو شعري ټولګو او دېوانونو کې ډېر    چې زموږ پښتنو  ويلی شم،  بنسټ   پورته يادونو پر د  

دغه کارونې د منځنۍ    المثل ادبي صنعت يې په ځانګړي طرز سره کارولی، يا ارسال  استعمال کړيمتلونه  

شاعرانو تر   اکثريتهمدارنګه د معاصرې يا اوسنۍ ادبي دورې  يا کلاسيکې ادبي دورې ډېرو شاعرانو،

 .نن ورځې پورې جاري ساتلې دي او  نور به هم دوام کوي

 د څېړنې اصلي موخه
چې راتلونکو ادبي څېړونکو    ،المثل ادبي صنعت پيدا کولشعري ټولګه کې د ارسال  د وينو دريابــ     ۱

 .لارښود ويعلمي شاعرانو په شعرونو کې د ياد ادبي صنعت يو د ته 

 فرعي موخې
 المثل ادبي صنعت پېژندنه. د ارسال  -۱

که په غير  د وينو درياب شعري ټولګه کې متلونه په مستقيم او    چې  ،ځواب ويل  دغه پوښتنې ته  -۲

 . مستقيم ډول وړاندې شوي

دا ثابتول چې متل له ولسي ادبه پرته په ليکلي ادب او په ځانګړي ډول په معاصره شاعرۍ کې کارول    -۳

 شوی. 

 د موضوع په انتقال کې د متل نقش جوتول.  -۴

 د عبدالمتين وردګ پېژندنه. -۵

 د څېړنې اصلي پوښتنه 
 المثل ادبي صنعت په کومه کچه استعمال شوی دی ؟ ارسال ټولګه کې د وينو درياب په شعري  -۱

 فرعي پوښتنې
 ارسال المثل څنګه ادبي صنعت دی؟ -۱

 د وینو دریاب شعري ټولګه کې متلونه په مستقیم که په غیر مستقیم ډول کارېدلي دي؟   -۲

 متل له ولسي ادبه پرته په لیکلي ادب او په ځانګړې توګه په معاصره شاعرۍ کې څنګه کارېدلی؟  -۳

 ؟لري د يوې موضوع په انتقال کې څومره مثبت رول  کې د متل استعمالول په شعر -۴
  عبدالمتين وردګ څوک دی؟ -۵

 مواد او کړنلاره 
پوهنتون، ښوونې او روزنې پوهنځي د  دی، د څېړنې اکثريت مواد د پکتيکا    د دې څېړنې ډول کتابتوني 

ژبې او ادب څانګې په ځانګړي کتابتون او همدارنګه زما ) عبدالوکيل حبيبي ( په خپل شخصي    پښتو

کتابخانه کې راسره وو، له ټولو څخه مې د څېړنې او موضوع اړوند ټول علمي مواد را ټول کړي او د  



 هلمند پوهنتون 
ګڼه  دویمهکال  ۱۴۰۴د   لید د ټولنیزو علومو علمي مجله  

 

Helmand University 
Volume:    2             Issue    :    2      Year:    1404 

185 

ــ    ، مقايسوياو مېتود يې تحليلي  ماخذ په توګه مې کارولي، چې لست يې د ماخذونو په برخه کې شته

 . تشريحي دی

المثل برخه مې ترې را جدا کړله، زموږ  د وينو درياب شعري ټولګې ټوله منځپانګه مې وکتله، د ارسال

د پښتو ولسي ادب ډېره برخه، په ځانګړي ډول متلونه تر اوسه د کتابونو پاڼو ته رسېدلي نه دي، اکثريت 

يې په کليو او ليرې پرتو سيمو کې د خلکو په حافظو کې پاتې دي، خو ځينې يې زموږ د ولسي ادب  

برخه کې تر ټولو وړاندې محمد دين ژواک نوم يادولی    خواخوږو په ډېر زحمت را ټول کړي، په دغه

شم، د پښتو متلونو په نامه يې يوه ټولګه را ټوله کړې، په دغه ټولګه کې هغه متلونه، چې د وينو درياب  

شوي وو،  وکتل او ورسره مې پرتله او  المثل ادبي صنعت په توګه کارول  په شعري ټولګه کې د ارسال

 ( بېلابېلې ،  ۱۳۸۹،ژواک ) ډاډ مې حاصل کړ، چې متلونه دي.

بله ټولګه شاه محمود ګډوال د پښتو متل سپړنه په نامه چاپ کړې ده، له دغه ټولګې څخه مې هم د   

 ( بېلابېلې،   ۱۳۹۴،کډوال ) متلونو پرتلنې په برخه کې له بېلابېلو پاڼو څخه استفاده کړې ده.

تر ټولو وروسته د استاد محمد آصف صميم په زيار د پښتو متلونو يوه غټه ټولګه د متلونو کلياتو په  

ل.( کال د مومند خپرندويې ټولنې تخنيکي  ۱۳۹۶( متلونه په کې را ټول شوي، په )۱۴۰۰نامه، چې )

شوې ده، هغه    ( ټوکونو په تېراژ چاپ کړې ده، دغه ټولګه د الفباء په ترتيب برابره۱۰۰۰څانګې د )

المثل ادبي صنعت په موخه کارول شوي وو، د  متلونه چې د وينو درياب په شعري ټولګه کې د ارسال

متلونو له دغه ټولګه سره مې پرتله کړل او ثابته شوه، چې دغه هم متلونه دي او په اصطلاح يې نشو  

 ، بېلابېلې( ۱۳۹۶حسابولی.)صميم،
المثل ادبي صنعت برخه کې شپږ بېلګې له څېړنې وروسته  د ارسال  شعري ټولګه کې په  د وينو درياب  

لاسته راغلې، چې شاعر په ښه هنري شکل خپله وړتيا په کې ښوولې ده، نو هغه پوښتنه په کې ځواب  

شوه، چې متل په ولسي ادب او هم د ليکلي ادب په منځنۍ ادبي دوره او په اوسـنۍ ادبي دوره کې  

يعنې لازم او ملزوم    المثل له متل سره تړلی دی،الـارسـعمال کړی،   شاعرانو په خـپلو اشـعارو کې است

  چې د لوستونکو او مخاطبينو د توجو را جلبولو ښه وسيله ده،   المثل په اړه په دې نظر يم،د ارسال  ،دي

، په شعر کې د متل استعمال  اڼۍ دهبهترينه لار او د ښايست م  په شعرونو کې د مفهوم د وړاندې کولو

هېڅ استدلال ته اړتيا نه لري؛ ځکه د ټولنې د اصولو او کړنلارې مطابق جوړ شوی وي، د شعر له پاره  

متل ډېر ګټمن او ارزښتمن دی، مخاطبين په ډېره آسانۍ د شعر په مفهوم پوهيږي، د وينو درياب شعري  

 سېدې کلي اوسېدونکی دی. ټولګې شاعر عبدالمتين وردګ دی، د جغتو ولسوالي د 

 نتېجه او مناقشه 

صنعت وڅېړل شو او بېلابېلې بېلګې په کې لاسته    المثل ادبيشعري ټولګه کې د ارسالپه    د وينو درياب 

د الفاظو په کم تغير سره په کې استعمال کړي او دغه هدف    متلونه   راغلې، چې شاعر د پښتو ژبې مشهور

ته ورسېدم، چې متل له ولسي برخې پرته په ليکلي ادب او په ځانګړي ډول په معاصره شاعرۍ کې هم  

 ځانګړی ځای لري. 

همدارنګه په منځنۍ او معاصره ادبي دوره    المثل پېژندنه،مي مقالې په لمن کې متل او ارسالد دغه عل

  ښتو د پ  المثل يوه ــ يوه بېلګه د نمونې په ډول وړاندې شوې،نو شاعرانو په اشعارو کې د ارسالکې د ځي

المثل لارسا  تر دې وړاندې د  په نامه شتون لري،  ))د وينو درياب((  يوه شعري ټولګه  ژبې د اوسني عصر

او   نومتلو په    ژبې  پښتود    علمي څېړنه پرې شوې نه ده.  تر اوسه د کوم ليکوال له خوا  ادبي صنعت اړوند

ارسالهمدار  په  دېوان  څېړنې شوې دي،المثل ادبي صنعت  نګه  په  او کېدلی شي د ځينو شاعرانو  ونو 

به يې يوه  کوم  يو څپرکی یا    ېړنه شوې وي،المثل ادبي صنعت اړوند څشعري ټولګو کې هم د ارسال

يا به يې يوه   ې دغه برخه د يوه عنوان په توګه  معرفي کړې وي،ييا به  برخې ورته ځانګړې شوې وي،

 . ، خو د يوه ځانګړي علمي اثر په توګه تر اوسه کوم څه نشتهبېلګه په کې پيدا کړې وي

 متل 
څخه تر نن ورځې پورې داسې يقيني او بشپړه د متل پېژندنه  د ادبي علومو د څېړنې له پيل    که و وايم  

ځکه د متلونو لمن زموږ په ولسي ادب او نورو پرمختللو ژبو کې بې کچې پراخه ده او    شوې نه ده؛

 بېلو برخو کې متلونه وينو او شته او خپل مفاهيم وړاندې کوي، وعات يې ډېر دي او د ژوند په بېلاموض

 نشو کړلی. نو  يو ټاکلی او جامع تعريف يې

پوهې او استعداد له   ولسي  چې د  څرګنديږي،را  ټولنې هغه پوهه او علميت    پښتني  متلونو کې دپه پښتو  

رسم او    نو بايده د ټولنې له مذهب،  ټولنې په هغه او اوس وخت کې منلي وي،   وي،  يمخې ټاکل شو 

په ډېره    علمي او فرهنګي سويې سره په ټکر کې نه وي،  د ولس د خلکو له ديني،   دود سره برابر وي،

  ته راشو.اوس به د متل پېژندلو  ساده او خوږه ژبه ويل شوي وي، ښه، ښه توګه،

کې    ))پښتو فولکلوري ادبيات ((  پاچا ازمون په خپل تدريسي کتاب   استاد لعلد متل پېژندنې په اړه  

چې د ژوند له تجربو راوتې   لفظونو يوه ښکلې پايله ده،په تول تللو رڼو کره،  متل هغه پخه،  ليکلي: ))

  ۱۳۹۵ازمون،  ((. ) پخلي او اغېزمنتيا له پاره کارول کېږي. او اوس مهال موږ ته د يوې خبرې د ثبوت،

 ( ۲۶۲،ص 

په دغه کتاب کې د    په نامه ليکلی،  ((  د وردګو کلتوري يون  ))  محمد اورنګ مختار د ماسترۍ تېزس

د متل ويونکي او وخت هېچا    متلونه د هوښيارو ذهنونو زيږنده وي،  ))  :  متل په اړه داسې ليکل شوي

پښتو متلونه په ټولو پښتنو وګړو    متل خام او د زمان تابع کلام هم نشي واقع کېدلی،   ته معلوم نه وي،

نه لري او که د کوم قوم نوم په متل کې ياد شوی    شريک دي او هېڅ قام په خپل نامه  قومي متلونه،

دا متل نه د افريديو دی او   افريدي نور غواړي( توري پور غواړي، لکه)  نو متل د هغه قام نه دی، وي،

  يوازې د دغه قومونو نومونه په کې ياد شوي او د جوړېدو او استعمال وجه يې دا ده،   نه هم د توريو،

دوې ډلې درېيمګړيو ته ناستې وي او هره    ) بندې شوې / تړلې شوې(  ښکيللانجه کې را    چې مثلا په)

درېيمګړي د دوی تر منځ    ډله د ځان په ګټه لوړې او ډېرې غوښتنې ولري او ځان حق په جانب وګڼي،

متل   خو اصلاا  ( افريدي نور غواړي توري پور غواړي، نو وايي عجيبه ده ) د لانجې له حل عاجز شي، 

که يې په ګټه   عمل متل تېر شي،په  کله چې د چا په خبره او يا  د کلام د تائيد له پاره د کاڼي کرښه ده،

  ((   نه مني.  څ بدلونه،چې هې  ځکه متل هغه تجربه ده او پخه پر ځای خبره ده،   وي يا زيان مني به يې؛ 

 (۲۲۴ ،ص ۱۳۹۴،مختار  ) .

ونو ته ورته نور متل  (  افريدي نور غواړي  توري پور غواړي ،  )دغسې    چې   زه په دې يقين او باور يم،

متلونو موږ دې ته ورته  متلونه هم شته، چې د يوه قوم او سيمې يا هم ځای نوم ذکر په کې راغلی وي،

جغتو    د وردګ  ولبدين غاښی،  (بېرته را نه دي اوښتي  اوښتي،  تر ولبدين   لکه)  ،په خپله سيمه کې لرو

آباد ولسوالۍ له  علې کلي د سيدجغتو ولسوالۍ خار او مرد د    آباد تر منځ کنډو دی،ولسوالۍ او سيد

آباد کې  په پخوا وختونو کې د ټولو وردګو هديره په سيد  بېلوي،  څخه  کلی  ولبدين(  الدين)  عبدالمحی

وه، بيا يې مړي هلته وړل او هلته به يې دفن کول، دغه خبره چې مړي به يې هلته وړل کره او دقيق  

سه    )  لکه   هم لرو ،  پښتو متلونه  دې ته ورته نوری شم،  وخت يې معلوم نه دی؛ ځکه هم ورته متل ويل
دغه ځای په هغه وخت کې   په پکتيکا کې ده،  (  سه ګانه دغه سيمه)  ( ګانه د دوو ډولونو ځای نه دی 

 خو اوس يې نفوس زيات شوی، د دغه متل وخت هم په ټاکلي ډول نشو معلومولی. ډېر کوچنی وو،

ښتو ادبياتو  ـد پ  کتاب ))  اد سرمحقق زلمي هېوادمل په خپل دروند است  د ماستري تحصيلي دورې  زموږ

متلونه د پښتو شفاهي ادبياتو هغه    ))  تر عنوان لاندې داسې ليکلي:   د پېژندنې   کې د متلونو  تاريخ ((

ه  د پښتنو حياتي فلسف  چې هغه د ارواښاد استاد قيام الدين خبره،]  پخې او په تول تللې خبرې دي  درنې،

د مفهوم    پړې،ــــچې د معنی له پلوه بش  متلونه هغه لنډې ويناوې دي،[  ټوله په متلونو کې بيان شوې ده

چې متلونه د فورم په لحاظ    د متلونو فصاحت او بلاغت په دې کې دی،  او مورد په لحاظ عامې وي،

ژبه يې    وي وي،ــــخو د مفهوم له لحاظه ژور مفاهيم په کې ځای ش  لنډې او موجزې جملې دي،

افاده يې مستــس او  ته متوجه وي.ـاده او عام فهمه وي  پښت  قيمه هدف  په شفــد  ادبياتو کې  ـو  اهي 

لوی سـمتل په  برخو وېشپه  ر کې  ــونه  متلـــيو يې ع  و، ـــــلی شـــدوو  يا عام  د    ونه دي،ـادي  چې 

وي دي او بله برخه يې هغه متلونه  ـــــــــې اوډل ش ـملو ک ـلکو د عامو خبرو په څېر په لنډو جـــخ

   ۱۳۹۳،هېوادمل  )  .  ((.  وي وي . . . ـيم شـــ ـريو په بڼه تنظـکل لري او د دوو مســوم شــې منظ ــچ  دي،

 .( ۱۶ص   ،

 المثل ادبي صنعتارسال
المعارف د   دايرة  المثل  په   آريانا  ارسال  د  کې   پېژندنې  لومړي ټوک  ليکل  د  داسې  اړه    ))   :شوي  په 

هور  ـاعر په خپل شعر کې يو مش ـــــچې ش  لمثل د بديع په علم کې هغه صنعت ته ويل کېږي،الارسا

 (  ۳۰۷ص   ،۱۳۸۶ اکاډمي، ) .((. يريقه باندې ځای کړی و ـــل په ځانګړې طـمت

در اصطلاح   ))  المثل په اړه داسې ليکل شوي:لومړي ټوک کې د ارسال  فرهنګ فارسي عميد ((  ))  په

ا سخنی حکيمانه بګويد که يا شعری ي  ،عر در شعر خود مثل مشهوری بياوردعلم بديع آنست که شا

 (  ۱۳۵ص  ،۱۳۸۱ ،  حسن ) . (( و در افواه بيفتد. المثل پيدا کند،حکم ضرب

که   المثل په رابطه ليکلي:))د ارسال  کې  ))بديع پوهنه((  محمد ابراهيم همکار په خپل تدريسي کتاب 

که چېرته شاعر   المثل ادبي صنعت يې بولي، نو ارسال  چېرته شاعر په خپل کلام کې مشهور متل راوړي،

.    المثلين ادبي صنعت وايي لنوموړي ادبي صنعت ته ارسا  په خپل کلام کې دوه مشهور متلونه راوړي، 

 (  ۲۱ ص    ، ۱۴۰۲) همکار، . ((

تاد حيات الله رفيقي د  ــــــد کندهار پوهنتون د ښوونې او روزنې پوهنځي د پښتوڅانګې افتخاري اس

-مدعا  په اړه ليکلي:))  مثلاو مدعا   المثلد ارسال  (( کې  ادبي ښکلاوې  ))  هغه وخت په تدريسي کتاب

چې شاعر په کلام کې د خپلې مدعا د ثبوت له پاره د   وړښت ته ويل کېږي،ـــمثل هغه ادبي ښکلي ج

بيت په يوه مصرع کې خپل مطلب راوړي او په بل نيم بيتي کې د خپل مطلب د ثبوت له پاره يو متل  

وايي، لارسا  راوړي، ته  ادبي صنعت  هغه  ش  المثل  مــــــچې  يو  کې  شعر  په خپل  متل  ـــاعر  شهور 

هور  ـــــعر په کلام کې دوه مشاــــچې ش  وړښت ته وايي، ــــالمثلين بيا هغه ادبي جلاــــــارس  راوړي،

ادبي    ))  اد عبدالرؤف بېنوا په خپل کتابـــاستارواښاد    ( ۱۶ص   ،  ۱۳۸۹  ،   رفيقي   )  .  ((  متلونه راوړي.

چې يو    المثل داسې صنعت دی،ارسال  ))  المثل ادبي صنعت په اړه داسې ليکلي: ارسالد  کې    ((  فنون

چې دوه متلونه په يوه بيت کې   المثلين دا دی،مله په نظم کې راوړه شي او ارسالمتل يا يوه مشهوره ج

 (۷۲ص ،  ۱۳۹۰ ، بېنوا ) . (( راوړي.

په    چې د لوستونکو او مخاطبينو د توجو را جلبولو ښه وسيله ده،   المثل په اړه په دې نظر يم،د ارسال

 شعرونو کې د مفهوم د وړاندې کولو بهترينه لار او د ښايست ماڼۍ ده.

-يا ارسال  استعمالولپه خپلو شعرونو کې د متل    کې زموږ ډېرو مشرانو شاعرانو  په کلاسيک ادب شاعرۍ

 دغه مهمې  او نورو شاعرانو  خټک  خوشحال خان  په دې دوره کې   ،ید  یکار کړ   ادبي صنعت   المثل

مشت    نې نمونې به يې )ـځي  ړی،ـــــادبي برخې ته په خپلو شعرونو کې ښه ډېر ځای ورک   ولســــي 
چې کرې هغه    توژبې متل) ـخټک د پښ  خان   خوشحال  ې په توګه را واخلم،ــد مقدم  (  نمونه خروار

 په خپل منظوم کلام کې داسې راوړی:  ( به رېبې

ــې  ــب ورې ــه  ب ــه  ــغ ه ــرې  وک ــې  چ ــه  ــغ  ه

شي ــه  ــرل ک ــره  ه لاســـــه  ــه  ــل ــپ خ ــه   ل
 

( ۱۹۱،ص ۱۳۴۹)خټک،  

روان او عام فهمه   بابا ډېر خواږه، خوږ ژبې صوفي شاعر عبدالرحمن   ژبې پښتوپه کلاسيک دور کې د 

د خپلې   يقيني يم ډېری بيتونه يې له حکمت او پوهې څخه خالي نه دي، شعرونه که هر څوک ولولي، 

درنې خبرې په خپل کلام کې ډېرې په لوړ ادبي قوت راوړې    ژبې  پښتوباغ کې يې د  رنګين  په    شاعرۍ  

مېږی چې وزرې وکړي ورکه    دغه متل)  سمسور او تازه کړی،  رېاو د خپلو اشعارو ګلستان يې پ   دي
 د بېلګې په توګه راوړم: (يې راغلې

ده نـــه  کـــار  پـــه  عـــاجـــزانـــو  د  ــي   سرکښـــ

ــمان شي  ــېښــ پ ــدي  وکــان وزر  چــې  ــږی  ــې م  هــر 
 

 ( ۲۳۵ص  ،  ۱۳۹۸،  )غروال

له استعمال   متلونود    خهوالي او ثبوت په مو   موضوع د ښه  هم په خپلو شعرونو کې د    مومند  عبدالحميد

خپل استعمال کړي او    ډېر   شعرونو کېخپلو  يې متلونه په    شاعرانو  پښتنو تر ډېرو    کار اخيستی،   څخه

د خپل دېوان    (  هلته څه کار   ،چې نه کار  دغه متل)  ژبې   پښتو شعرونه يې پرې ښايسته کړي او د خوږې  

 په يوه ډېر عالي بيت کې داسې ځای پر ځای کړی:

مــتــل دی  غــر   ــه  ن يــې  غــر  چــې  ــه څــه  ــت  هــل

غـــر  بـــلـــبـــل  ډېـــوه  پـــه  کـــا  نـــه   ځـــکـــه 
 

 ( ۹۱ص   ، ۱۳۹۳، )صميم

چې په ډېره ژوره معنی او مفهوم سره د ټولنې په ټولنيز ژوند او    کاظم خان شيدا ډېر شعرونه ويلي دي،

  سل دې ومره،  ژبې دغه متل) د پښتو کړي، رونه يې په متلونو ښکلياکثريت شع چارو پورې اړه لري،
چې مفهوم يې په ښه شکل وړاندې   يې په لاندې بيت کې په داسې بڼه راوړی،  (  خو د سر دې مه مره

 کړی: 

پـه هېڅ ضرب المثـل دی  ــل  او ســ ــل  پـه ســ  يو 

ــهـــوره مشـــ ده  کـــې  عـــار  پـــه  يـــې   افـــاده 
 

 ( ۲۱۱ص  ،۱۳۳۱ )شيدا،

ډېرو شاعرانو په خپلو اشعارو کې د متل    شوې ده،کارونه  المثل  کې  هم د ارسال  شاعرۍ  معاصره په  

کړې، توجه  تر  خواته  شاعرانو  نورو  د  کې  دوره  شاعر   ژبې   پښتود  څنګ    په دې  لوستي  کليوال    يو 

په    وردګ  عبدالمتين لمسی،  عبدالکريم  د  او  زوی  عبدالقيوم  د  شاعر  نوموړی  شم،  يادولی  نوم 

ل.( کال د وردګ ولايت، جغتو ولسوالۍ اړوند د سېده په نامه کلي کې زيږېدلی، لومړنۍ او  ۱۳۳۱)

ل.( کال د ګردېز  ۱۳۵۱منځنۍ زده کړې يې د غازي محمد جانخان په لېسه کې سرته رسولې دي، په )

ل.( کال ترې فارغ شوی او بيا يې د خپلو ولايت په بېلابېلو لېسو  ۱۳۵۴کې شامل او په )په دارالمعلمين 

،  ۱۳۹۷کې د ښوونکي، مدير او د جغتو ولسوالي د پوهنې آمر په توګه دنده سرته رسولې ده.) وردګ، 

  د وينو درياب   ))شعرونو يوه مجموعه يې  ( نوموړی شاعر له ډېره وخته راهيسې شاعري کوي، د  ۲۶۹

( کتابي  ۲۰۴ل.( کال د زر ټوکونو په تېراژ د کابل په شاکر مطبعه کې په )۱۳۹۲په نامه ده، چې په )  ((

مخونو  کې چاپ شوې ده، لومړي ګل آغا احمدي د نوموړي شاعر په شعري ټولګو خبرې کړې دي، 

نه بېلابېل  ( عنوا۹۱وروسته پرې شاعر خپله سريزه ليکلې ده، له دې وروسته حمد او نعت شريف او بيا )

( وروسته  دې  له  )۱۸۲ــ    ۱۷۲شعرونه،  بيا  او  لنډۍ  کې  مخونو  پورې  ۲۰۴ــ    ۱۸۴(  مخونو  کتابي   )

 ، بېلابېلې( ۱۳۹۲څلوريزې په کې راغلې دي.) وردګ، 

ټول غزلونه راغلي، شعرونو يې د محتوا له مخې بېلابېل دي،    کې د فورم له مخې په ياده شعري ټولګه  

يې    هم  په کې کارول شوی، چې همدغه  عت المثل ادبي صن لارسا  د نورو ادبي صنعتونو په څنګ کې 

 زموږ آساسي موضوع ده. 

ــه  ون رګـ مـ ګـنــاه  ېـ بـ م  هـ شــــتــه  ــه  ــادون  فســ

ــه مـوجـون وهـي  دريــاب  دا  ويـنـو  د   چـې 
 

خلکو ته د ښوونې او   منل شوی شاعر دی، او وردګ يو ښه او د خلکو په زړونو کې ناست عبدالمتين

له شک څخه وتلې    شپه او ورځ د ولس د خلکو په علمي روزنه لګيا وي،  روزنې اړوند درسونه ورکوي،

خلکو ته له تربګنۍ او دښمنۍ څخه د کرکې   چې د خپل ولس يو رښتينی لارښود او معلم دی،  ده،

بې ځايه    اخلاص او محبت خبرې کوي،  مينې،   ښېګڼې،  درسونه ورکوي او پر ځای يې د ورورولۍ،

 مرګونه او جنګونه په خپلو اشعارو کې غندي او خلک تعليم ته را بولي.

کړو  بلې  پوهې ډېوې  د  ــتــانو چې  اې دوسـ ــې   راشـ

ــو  هلې ځلې کړو اسـ ه ډېرې موږ او تـ  دې لار کې بـ

ــوونځي لرو ــې او ښـ ــکر دی هر ځـای کې مـدرسـ  شـ

لــرو لــومــړني  او  مــنــځــنــي  هــم  ــې  لــېســ مــوږ   هــم 
 

 (  ۱۰۰ص  ، ۱۳۹۲، )وردګ

د وينو    ))  وردګچې د عبدالمتين  د پورته يادونو پر بنسټ اوس اصلي او بنسټیزې موضوع ته راځم،

دغه ښکاره   المثل ادبي صنعت يا په شعر کې د متلونو کارونه ده،ارسالشعري ټولګه کې د  په    درياب((

وردګ خوږو شعرونو د ډېرو خلکو زړونو ته لار پيدا کړې او د ولسي پوهې    چې د عبدالمتين   خبره ده، 

دغه معاصر شاعر د خپل وخت پوه کسانو ته د    يعنې متلونه برخه يې په شعرونو کې له ورايه ښکاره ده،

د مفهوم په لحاظ يې  څنګه چې پښتانه متلونه وايي    مشهورو متلونو پر بنسټ اشاره کړې ده،  ژبې  پښتو

 او ليکلي . په خپلو اشعارو کې ويلي ه بڼه په همغ

دي  ــځــل  ســـــې ــل  ــې ت ــه  ت ــدو  ړن ــه  ورت ــل  وي ــق   ح

ــې  ک ارشـــــاد  ــد  ــن پ ــه  ت ــوی  ــغ ه و  ــه  نشـــــت ــه  ــټ  ګ
 

 ( ۳۱هماغه :  )

ړانده ته څراغ لګول بې ګټې    ړانده ته شپه او ورځ يوه ده/   )  ژبې دغه منثور يا عادي متل  د پښتو 
 . يت کې په هنري ډول ځای پرځای کړیبپورته په ډېره ښه او خوږه ژبه په   (دي

ه   ه اللـ ه غواړم لـ ه مـدام)ج(  د نېـک عمـل توفيق بـ  نـ

کـم  يـ ولـ مــل  ځــان سره  ــه  ل ــه  ب ــه  ون لـ مـ عـ و  لـ پـ  خـ
 

( ۱۲۲هماغه :  )  

وردګ صاحب   ( خپل عمل د لارې مل دی  ) وايي: چې  ،معلوم دی متل دغه مشهور  و ته پښتان وټول

خلکو ته په ټولنيز ژوند او چارو کې    سليس او خواږه بيت کې دغه متل وړاندې کړی،  روان، پورته  په  

پل پلار   که زموږ او تاسو په ټولنه کې يو څوک له خ  زيار او کوښښ لارښوونه کوي،  هڅو،  د ښه عمل،

که يو څوک په خپله زراعتي    نور خلک پورته متل ورته وايي،  يا ظلم وکړي،يا له بل کس سره ناروا  

بل څه نه راشنه   چې د تخم اړوند څه به راشنه کېږي،  ځمکه کې غنم يا بل داسې څه وکري حتمي ده، 

دغه دنيا زموږ له پاره د    هلته به څه را شنه نشي،  کوي او که څوک په خپله ځمکه کې څه  نه وکري،

په نيکو    دو اعمالو څخه لاس پر سر شو، بايده نيک عملونه په کې تر سره کړو او له ب  کښت مثال لري، 

او ښو کړنو سره د  محشر سختې ورځې ته څه تيار او آماده کړو او د لوی څښتن تعالی او د مخلوق په  

چې   نو ويلی شم، ۍ او شرمينده ګۍ څخه په امن کې شو،تخد هغې ورځې له س وړاندې شرمنده نشو،

ورسره   يې  د او مينه له دود او رواجونو سره بل ټولنې پښتني ادب او د خپلې   ولسي پښتونوموړی شاعر د 

او خپلو اشعارو    باغ څخه يې متلونه په خپلو اشعارو کې ځای پر ځای کړي دي  ولسي  پښتو ښوولې او د  

 .ی او د لوستونکو توجه يې جلب کړېرنګ ورکړ  ته يې ښکلی ادبي

وکــړې  ــاد  جــه د  اعــلان  ــي  ــاي ښــ ورسره  ــړه  ــې ب ــه   پ

پرېږدي  ــه   ن تــه  ــا  ــب سـ خو  ــه  کــارون نن  د  ــيــار   هوښـ
 

( ۱۳۰هماغه :  )  

د نن کار سبا ته مه    )  دغه متل  ژبې و  پښتبيت کې د    په پورتهزما په نظر په نږدې او ليرې اشارې سره  
په ډېره مينه به يې لوړې او   چې د يوه هوښيار او پوه کس له خولې څخه را وتلی،  بڼه لري،  !(پرېږدئ

انساني ژوند او چارو کې غفلت او بې پروايي د انسان دواړې دنياوې    چې په ټولنه،   ښې معنی ته وګورو،

کارونه يې يو پر دوه کېږي او    که د يوه مسلمان د نن ورځې کارونه بلې ورځې ته پاتې شي،  خرابوي،

بيت ته که وګورو يوه په کې د الله تعالی مينه يعنې جهاد کول    پورته  سره کول ستونزمن کېږي،  بيا يې تر

 ته د ټولنيز ژوند زحمتونه،  ګورد   عبدالمتين  ژبې يو متل ته هم اشاره شوې ده،  او بل په کې د پښتو

چې خپل قېمتي    نه لري،نو د ټولنې له ټولو وګړيو څخه غوښت  هڅې ګټې ورمعلومې دي،  د  کوښښونه او

 ځکه د زحمتونو پايلې آبادي او جوړوالی دی،  وخت په بېهوده کارونو ضايع نه کړي او کوښښ وکړي؛

خوندور او ښايسته    د دې متل په پای تحليل کې ويلی شم چې خپل کلام  يې په دې متل سره رنګين،

 کړی دی. 

ه مينځم  انـدې نـ ه پر وينو بـ  زه خو وينې هېڅکلـ

اولي دي ه ډېر نـ  وينې چې پر وينو مينځي هغـ
 

( ۱۴۰هماغه :  )   

وينه په وينه نه   ) د لمر په شان ښکاره او مشهور متل ژبې  پښتووينو چې د  بيت ته ځير شوو، پورته که
چې په   زموږ په په افغاني او پښتني ټولنه کې هغه وخت ډېر کارول کېږي، ته اشاره ده، (مينځل کېږي

پوه او درېيم ګړي خلک د دوی تر منځ   د ټولنې علمي،  سيمه کې له يوه لوري ظلم او ناروا شوې وي،

کليوالي خلک واقعيت مېړني خلک    تر څو له انتقام څخه تېر او بښنه ورته وکړي،  دغه متل کاروي،

د مشرانو او علماوو په مخ   ته خپل مقابل لوري د مشرانو او علماوو خبرې پر ځمکه نه غورځوي، دي،

او خپل شعري کلام  استعمال کړیپه شاعرانه الفاظو سره متل نو دغه شاعر په دې بيت کې  بښنه کوي،

 ته يې ښايست ورکړی او موضوع يې په ښه شکل راته ښکاره کړې ده.

ګـوري واتــه  خـ و  يـ مــدام  ي  نـ ويـ ــه  ن وا   ــاوخـ  شــ

ــه  ت ــګــۍ  ب د  ــو  آســــپ ــک  خــل دا  وي  ــه   ورت
 

 (   ۱۵۶هماغه :  ) 

ې په ډېر دقت او غور سره د بيت ک   پورتهپه ځانګړو لفظونو او غوره معنی لرونکو اشارو سره يې په  

کې د    فرهنګ  ولسيزموږ په    ګاډۍ،سد سپرلۍ بګۍ يادونه کړې ده، بګۍ، ټانګه يا آ   سيمو  پښتنو

  نظر  دغه پهه  ز  چې اوس يې سپرلي او عراده ورځ تر بلې له کمي سره مخ ده،  سپرلۍ يوه ښه وسيله وه، 

متل دی او په خپل شعري کلام کې يې    (له ځانه د بګۍ آس مه جوړوه  )دغه    ژبې   پښتود    يم، چې

د نورو    چې ځينې خلک خپل ځانګړی پلان او هدف نه لري،  هغه وخت کارول کېږي،  ،استعمال کړی

 په خپل ځان کې وړتيا نه ګوري،   د هغوی په لمسون هر څه پر مخ وړي،  په غوښتنو پسې روان وي،

  آس ډېر ستړی دغسې د بګۍ  د زحمتونو نتيجه يې نور ويني،  دغه کسان بې ځايه ستړي او ستومانه وي،

  له سپرلۍ يې ناست خلک لذت اخلي او ګټه يې بګيوان خپلو اهدافو او هيلو ته رسوي،  سوده وي،  او

 نوموړي شاعر په دغه متل خپل کلام ته هنريت وربښلی. 

ــتـه جهـان کې ــت نشـ  تر کتـاب بهترين دوســ

کـې مـکــان  هـر  وي  ورسره  غـواړي  چـې   څـوک 
 

( ۱۶۸هماغه :  )  

ړی ـلام کې ځای پر ځای ک ک منظموم  يې په خپل    ( متلکتاب تر ټولو ښه ملګری دی  دغه )  ژبې  پښتود  

پوهې او حکمت دغه اصلي او قېمتي مرغلرې يې د ټولنيز رنګ او خوند په مورد کې ډېرې    او د ولسي

دغه له پوهې او علميت  ډک مطلب يې په خپلو هنري مرغلرو کې بيان کړی او د    تر سترګو کېږي،

په حقيقت    کتاب دی،يم د الله تعالی ځانګړی او دايميقران کر  ،لوستونکو ذهنونو يې پرې معطر کړي

پوهې او علم سره مينه او    ،)ج(ملګري يې له الله  بايده ملګري يې خوښه کړو، سره هم ښه ملګری دی،

لکه په وجود کې چې روح نه    په کوم کور او کوټه کې چې کتاب نه وي، دوستي يې د بقا سرچينه ده،

ېرته   ـچ هر ې سره خبرې کوي،ـړو کتاب له عالمې او پوه طبقـکه فکر وک ، زه په دې اند او نظر يم وي،

دغه بيت يې هم د   هلته کتاب شتون لري او کتاب خبرې ورسره کوي، قشر موجود وي،  افته يتعليمچې 

 ولسي ادب په دغه قيمتي مرجان سره رنګين او ښکلی کړی.

 پايله

له   په زړونو کې يې ښـه ځای نيولی،  ويړګ و چې د ټولنې د  د شـاعرانو په اړه ښـکاره او څرګنده خبره ده،

پر دې سربېره    په ډېره خوږه او ساده ژبه يې اشعار ويلي ،  ،دی  وردګ  عبدالمتيندې ډلې څخه يو هم   

تقيم ډول  تو فولکلوري او ولسيـ ادبياتو  مشـهور او مهم متلونه په خپلو ادبي مرغلرو کې په مسـ يې د پښـ

ــتلی او بيا يې  نه، ــتقيم ډول يعنې لږ او ډېر تغير يې په کې راوس ــعرونو کې  بلکې په غير مس  په خپلو ش

 ځای پر ځای کړي .

ــعري ټولګې منځپـانګـه ــې نورو   تر ډېره حـده اخلاقي،  مې ټولـه وکتلـه،  د وينو دريـاب شـ ټولنيز او داسـ

 ــپه خپلو اشعارو کې ګ   ،ده ځانګړې شوې مسايلو ته ــــ او ډېر ادبي صنعتونه يې په کې  لري ې برخېڼــ

 ــله دې جم ،کارولي  متلونو استعمالول يې يادولی شمولــسي پښتو   المثل يا په شعر کېلې څخه ارسالــ

ــتو ژبې دغـه )  او  ــپـه او ورځ يوه ده/د پښـ خپـل عمـل د ، ړانـده تـه څراغ لګول بې ګټې دي ړانـده تـه شـ

ه پرېږد ،  لارې مـل دی ه مـ ا تـ ــبـ ه مينځـل کېږي،  د نن کـار سـ ه نـ ه وينـ ه پـ ه د بګۍ،  وينـ ه ځـانـ ه لـ آس مـ

په خپلو شـعرونو کې  چې بېلګې يې په مقاله کې شـته( متلونه،  کتاب تر ټولو ښـه ملګری دی ،  جوړوه

په   ،له عقيدې او دسـتور سره برابر دي  چې زموږ د ټولنې ،هغه متلونه  ژبې  پښـتود  ځای پر ځای کړي،

ه شــعري ټولګد وينو درياب په   چې   ،ورســېدمپه پای کې دې نتيجې ته  خپلو اشــعارو کې کارولي،

وه او د ال  څېړنه وشـ عر کې د متلونو کارونېارسـ وه، چې  المثل يا  په شـ ه او   په  برخه په کې معلومه شـ ښـ

ــعرونو کې کارولي  هنري ډول يې  ــاو دغه قېمتي ادبي غ په خپلو ش يکه کېدو او ورکېدو مي يې له پــــ

ــو درياب پهد  ، د وړانديز په ډول وايم،اتلي دي ــڅخه س  ــله ار  ه کــېعري ټولګ ــش  وين المثل ادبي الس

ــسلکي ډول نايع   ــنعت څخه پرته نور ادبي ص ــص ــنګ دې   ي ــېړل ش ــوڅ  ده بايدهپه م ــ او د دې تر څ

 مشرانو شاعرانو په اشعارو کې هم دغه علمي او څېړنيزې چارې سرته ورسيږي.

 اخځلیکونه

اکاډميع  اکاډمي،ــ    ۲ المعارف(   ۱۳۸۶)  .لومو  دايرة  دور،  .آريانا  ټوک.کابل:  دوهم  د    لومړی 

